
Sadik Zeqiri: Aktgjykimi i Gjykatés Kushtetuese
po e orienton vendin drejt zgjedhjeve

Sadik Zeqjiri ka analizuar aktgjykimin e fundit t& Gjykatés Kushtetuese gé trajton ¢éshtjen e afateve pér zgjedhjen
e presidentit t&€ Kosovés dhe konstituimin e institucioneve shtetérore. Ai ka vérejtur se ky vendim, né vend qé té
hapé rrugé drejt zgjidhjeve politike dhe funksionimit normal t& Kuvendit, mé shumé po e shtyn vendin drejt njé
procesi té ri zgjedhor.

Zeqiri sgaroi se Gjykata ka ndricuar disa aspekte té ¢éshtjes, por ka I€né t& paprekur afatin ligjor prej 30 ditésh
pér formimin e Kuvendit pas certifikimit té rezultateve zgjedhore.

“Gjykata Kushtetuese dha sqarime pér disa ¢éshtje, por shumicén e ¢céshtjeve i la ashtu sic ishin té ditura mé
paré. Ajo rikonfirmoi se kryetari i Kuvendit duhet té zgjidhet brenda 30 ditéve pas certifikimit té rezultatit té
zgjedhjeve”, deklaroi Zeqiri.

Ai vuri né dukje se Gjykata ka ripohuar faktin qé Qeveria aktuale &shté zgjedhur né pérputhje me ligjin dhe mund
té vazhdojé ushtrimin e detyrés pa pengesa.

Gjithashtu, Zegiri informoi se periudha pér zgjedhjen e presidentit ka nisur mé 6 gusht dhe do t& mbyllet mé 6
tetor.

“Tani éshté béré e ditur se mandati pér zgjedhjen e presidentit ka filluar mé& 6 gusht dhe pérfundon mé 6 tetor.
Nése deri pas 6 tetorit nuk arrijmé t& zgjedhim presidentin, vendi do té& detyrohet té shkojé né zgjedhje”, theksoi
al.

Ai shtoi se ky vendim i Gjykatés Kushtetuese ua ka béré té qarté té gjitha subjekteve politike dhe ekspertéve té
tyre ligjoré se afati pér konstituimin e Kuvendit &shté 30 dité pas certifikimit té rezultateve.

Zeqiri shprehu kritika ndaj interpretimeve divergjente té afateve kushtetuese, duke nénvizuar se pér interpretimin

e normave kushtetuese duhet té flasin vetém specialistét e fushés.

“Céshtjet kushtetuese duhet t'i trajtojné juristét, ata gé i njohin miré kéto tema, sepse pér fat t& keq po shohim
njeréz qé po béjné gabime né interpretime”, deklaroi ai.

Duke komentuar mbi ankesén e Partisé Demokratike, Zeqiri sqaroi se ajo ndérlidhet si me procedurén e
zgjedhjes sé presidentit, ashtu edhe me até té kryetarit t& Kuvendit.

“Sa i takon kryetarit t& Kuvendit, Gjykata Kushtetuese ka nxjerré mé paré njé aktgjykim ku ka pércaktuar datén e
preré, gé éshté vetém 30 dité pas certifikimit t& rezultatit t& zgjedhjeve”, rikujtoi Zeqiri.

“Fatkeqgésisht, uné e shikoj se edhe ky vendim i Gjykatés Kushtetuese mé& shumé po e drejton vendin drejt
zgjedhjeve sesa drejt zgjidhjes sé ngérceve té brendshme politike dhe punés e funksionimit t&€ Kuvendit t&
Republikés sé Kosovés”, pérmbylii ai.

